
ORDENANZA FISCAL NUM. 203
IMPOSTO SOBRE BENS INMOBLES.
ARTIGO 1°.

De conformidade co previsto no artigo 72 do Real decreto lexislativo
2/2004, do 5 de marzo, polo que se aproba a texto refundido da Lei reguladora
das facendas locais, o tipo de gravame do Imposto sobre bens inmobles aplicable
neste municipio queda fixado nos termos que se establecen no artigo seguinte.

ARTIGO 2°.

1. O tipo de gravame do Imposto sobre bens inmobles aplicable 6s bens
de natureza urbana queda fixado no 0,67.

2. O tipo de gravame do Imposto sobre bens inmobles aplicable 6s bens
de natureza rustica queda fixado no 0,30.

3. O tipo de gravame do Imposto sobre bens inmobles aplicable 6s bens
de caracteristicas especiais queda fixado no 0,62.

ARTIGO 3°.

O Concello agrupara nun tnico documento de cobro todas as cotas deste
imposto dun mesmo suxeito pasivo cando se trate de bens rusticos sitos no
municipio de Lugo.

ARTIGO 4°. EXENCIONS.

Ademais das exencidns previstas no texto vixente do Real decreto
lexislativo 2/2004, do 5 de marzo, polo que se aproba a texto refundido da Lei
reguladora das facendas locais, por razén de criterios de eficiencia e economia na
xestion recadatoria do tributo, establécese a exencion dos inmobles rusticos
cando a cota agrupada correspondente a cada suxeito pasivo sexa inferior a 3,60
€. lgual exencion establécese para os bens inmobles de natureza urbana nos que
a sua cota sexa inferior a 3,90 €.

ARTIGO 5°. BONIFICACIONS.

1.- Establécese unha bonificacion do 90% na cota integra do imposto,
sempre que asi se solicite polos interesados antes do inicio das obras, para 0s
inmobles que constitdan o obxecto da actividade das empresas de urbanizacion,
construccion e promocion inmobiliaria tanto de obra nova como de
rehabilitacion equiparable a esta, e non figuren entre os bens do seu
inmobilizado.

O prazo de aplicacion desta bonificacion comprenderd dende o periodo
impositivo seguinte a aquel en que se inicien as obras ata o posterior &
terminacion delas, sempre que durante ese tempo se realicen obras de
urbanizacion ou construccion efectiva, e sen que, en ningun caso, poda exceder
de tres periodos impositivos.

A documentacién que teran que achegar na solicitude da bonificacién
polos interesados seré a seguinte:

- Fotocopia da Licenza municipal de obras.

- Fotocopia do ultimo recibo do Imposto sobre actividades econdmicas,
en caso de tributar por el, ou noutro caso, fotocopia da declaracién censual no
imposto anterior ou acreditacion por calquera medio admisible en dereito de que
se trata dunha empresa de urbanizacion, construccion ou promocion inmobiliaria.

- Fotocopia do ultimo recibo do Imposto sobre bens inmobles ou
declaracién de alteracion de bens no caso de que o recibo figurase a nome doutro
propietario.

- Balance de situacion pechado a 31 de decembro do ano anterior, para
acreditar que o inmoble non figura entre os bens do inmobilizado.

Unha vez presentada a solicitude, o Concello requerira ¢ interesado para
que achegue certificado do Director Técnico, visado polo Colexio Oficial
competente, para acreditar a data de inicio das obras.

2.- Teran dereito a unha bonificacion do 50% na cota integra do imposto,
durante os tres periodos impositivos seguintes ¢ do outorgamento da
cualificacion definitiva, as vivendas de proteccion oficial e as que resulten
equiparables a estas conforme & normativa da Comunidade Auténoma.

A dita bonificacién concederase a peticién do interesado, a cal podera
efectuarse en calquera momento anterior & terminacion dos tres periodos

impositivos de duracién desta e producira efectos, de ser o caso, dende o periodo
impositivo seguinte a aquel en que se solicite.

A documentacion que hai que achegar na solicitude da bonificacion polos
interesados sera a seguinte:

- Cédula de cualificacion provisional e definitiva de vivenda de
proteccion oficial expedida polo Instituto Galego da Vivenda e Solo.
- Escritura de compravenda da vivenda obxecto da solicitude.

3.- Teran dereito a unha bonificacion do 95% da cota integra, os bens
rasticos das Cooperativas Agrarias e de Explotacién Comunitaria da Terra, nos
termos establecidos na Lei 20/1990, do 19 de decembro, sobre réxime fiscal das
cooperativas.

4.- Recofiécese unha bonificacion na cota integra do imposto a favor
daqueles suxeitos pasivos que ostenten a condicion de titulares de familia
numerosa no momento do devengo do tributo segundo o concepto establecido no
artigo 2 da Lei de Proteccién de Familias Numerosas, do 18 de novembro de
2003, sempre que rednan, ademais, as seguintes condicions:

a) Que o inmoble gravado con este imposto estea destinado a vivenda
habitual do suxeito pasivo e do resto dos membros que integran a familia
numerosa, polo que deberdn estar empadroados todos os membros da familia
neste Concello. A estes efectos o Servizo de Facenda Local requirird 6 Servizo
de Estatistica informe sobre os individuos empadroados na vivenda da que se
solicita a bonificacion.

b) Que ningun dos membros que integran a familia numerosa sexa
propietario de ningunha outra vivenda.

c) Que o inmoble obxecto da solicitude, no momento de devengo, tefia un
valor catastral igual ou inferior a 60.000 €.

A porcentaxe de bonificacion aplicable variara en funcién do valor catastral da
vivenda no momento do devengo, segundo o seguinte cadro:

Valor catastral Porcentaxe
De 0a20.000 € 90 %
De 20.000,01 a 30.000 € | 70 %

De 30.000,01 2 45.000 € | 50 %
De 45.000,01 2 60.000 € | 30 %

Esta bonificacion ten caracter rogado polo que a sta concesion requirird,
en todo caso, solicitude previa do interesado e acto administrativo expreso
favorable a esta.

A bonificacion tera duracion exclusivamente anual polo que debe ser
solicitada para cada exercicio en que se pretenda a sta aplicacion dentro do
primeiro trimestre. A non presentacion da solicitude no prazo establecido
implicard a perda da bonificacion, sen prexuizo de poder solicitarse novamente
para periodos impositivos seguintes.

A solicitude de concesion desta bonificacion deberd presentarse no
Rexistro Xeral do Concello mediante escrito firmado polo suxeito pasivo,
aportando a seguinte documentacion:

- Documento Nacional de Identidade do solicitante.

- Titulo de familia numerosa vixente a 1 de xaneiro do exercicio en que
deba xurdir efectos a bonificacion.

- Fotocopia compulsada do Libro de Familia.

- Recibo do Imposto sobre bens inmobles do inmoble para o que se
solicita a bonificacion.

- Declaracion de IRPF dos integrantes da familia. No caso de que
calquera ou todos os integrantes da familia non formulasen declaracion
de IRPF, pofierase de manifesto esta circunstancia na solicitude e
acreditarase mediante certificado expedido 0 efecto pola AEAT.

- Certificacion catastral telematica emitida no Punto de Informacion
Catastral (PIC) do Excmo. Concello de Lugo respecto de cada un dos
membros da familia numerosa, do que se desprenda que non € propietario
de ningunha vivenda en todo o territorio espariol.

A variacion do enderezo que constitda a vivenda habitual familiar debera
comunicarse 6 Concello mediante a presentacion da nova solicitude de beneficio
fiscal.

5.- Establécese unha bonificacién do 95% na cota integra do imposto para
os inmobles propiedade da Universidade de Santiago de Compostela
directamente destinados a fins universitarios. A estes efectos solicitarase
anualmente, dentro do primeiro semestre do ano, a concesion da bonificacion,

acreditando mediante certificacién expedida 0 efecto o destino de tddolos
inmobles dos cales se insta a bonificacion.

DISPOSICION COMPLEMENTARIA

Son directamente aplicables as normas contidas nos artigos 60 a 77 do
Real decreto lexislativo 2/2004, do 5 de marzo, polo que se aproba a texto
refundido da Lei reguladora das facendas locais, que se consideran incorporadas
a esta ordenanza, e os pertinentes preceptos da Ordenanza fiscal xeral.

DISPOSICION FINAL

A presente ordenanza aprobada e modificada respectivamente por acordo
do Concello Pleno do 29 de decembro de 1998 e do 7 de novembro de 2011,
entrara en vigor o dia da sta publicacion no Boletin Oficial da Provincia, e
comezara a aplicarse a partir do 1 de xaneiro de 2012. Permanecera en vigor ata
a stia modificacién ou derrogacion expresa.

PUBLICACION INTEGRA: BOP num. 298 do 30 de decembro de 1998
MODIFICACION: BOP niim. 293 do 23 de decembro de 1999
MODIFICACION: BOP nim. 74 do 31 de marzo de 2003

MODIFICACION: BOP nim. 299 do 30 de decembro de 2004
MODIFICACION: BOP nuim. 298 do 30 de decembro de 2005
MODIFICACION: BOP niim. 299 do 31 de decembro de 2007
MODIFICACION: BOP nuim. 299 do 30 de decembro de 2008
MODIFICACION: BOP niim. 294 do 26 de decembro de 2011

